
Savaateqgarfinnut inogarfinnullu allanut nannut tikiuttut gimaatinniarsareqqgaarnagit
takunneqqaartumit  pisarineqarsinnaalersillugit ~ Namminersorlutik  Ogartussat
nalunaarutaanni  nr. 5-imi, 6. marts 2023-meersumi  aalajangersakkat
allanngortinneqgarnissaannik  Naalakkersuisut pegqgunegarnissaannik Inatsisartut
aalajangiiffigisassaattut siunnersuut. Nannup pisarineqartup negaa najukkami
agguaanneqassaaq sinneralu pisagartumut tunniunneqgarsinnaassalluni.

(Inatsisartunut ilaasortaqg Mariane Paviasen, Inuit Atagatigiit)

Aamma

Nunatta kujataani nannuttassiissutiginegartartut ukiumut sisamaasut 2025-imiit
ikinnerpaamik ataavartumillu qulinngortinneqgarnissaat qulakkeeqqullugu
Naalakkersuisut pegqunegarnissaannik Inatsisartut aalajangiiffigisassaattut
siunnersuut.

(Inatsisartunut ilaasortag Anders Olsen, Siumut)

Akissuteqaat
(Aalisarnermut Piniarnermullu Naalakkersuisoq)

Aappassaaneerinninneq

Aalisarnermut, Piniarnermut Nunalerinermullu Ataatsimiititaliap imm. 59-ip aamma imm. 87-
ip aappassaaneernegarnissaanut isumaliutissiissutaanut Naalakkersuisut qujapput.

Imm. UKA2024/59 aallarniutigissavara.

Isumaliutissiissummi Ataatsimiititaliap isumaqatigiittup allannguutissatut siunnersuut imaattoq
sagqummiussani akuerinegassasoq:

"Najugagarfinni sumiiffinnilu inuit katersuuffigisaartagaanni nannut inunnut akornusersuisut
ulorianartorsiortitsisulluunniit akuersissummik pissarsiniaggaarnani aammalu
gimaatinniarsareqgaarnagit toqunnegarsinnaalersillugit malittarisassanik
aalajangersaanissamut  suliniuteqaqqullugit ~ Naalakkersuisut  pegqunegarnissaannik
Inatsisartut aalajangiiffigisassaattut siunnersuut. Nannup pisarineqartup negaa najukkami
agguaannegassaaq sinneralu pisagartumut tunniunnegarsinnaassalluni.”

Siullermik ~ Naalakkersuisut  sinnerlugit  erseqqissaassutigeqqgissavara  kinaluunniit
sumiikkaluaruniluunniit nannumit ulorianartorsiortinnegaruni  imminut illersorniarluni
nannumik toqutsisinnaatitaavoq, taannalu pinerluttulerinermut inatsimmik tunngavegarpog.
Taamatullu pisogarsimatillugu politiit naliliisussaapput ilumut
ulorianartorsiortogarsimanersoqg.

Allannguutissatut siunnersuut piviusunngussappat Nannut illersornegarnissaat
piniarnegarnissaallu  pillugit ~ nalunaarut nr. 5, 6. marsi 2023-meersoq
allanngortinnegartariagarpoq.  Aalajangersakkat pinegartut allanngortinnegarnissaannut
Naalakkersuisut suliagarnissamut piareersimapput, ogaatigissallugulu sulinissaq piffissamik
atuiffiujumaartoq.

Maanna imm. UKA2024/87-imut.

Ataatsimiititaliap isumaliutissiissummini nuna  tamakkerlugu nannuttassiissutit
amerlinegarnissaannik suliniuteqaqqullugit Naalakkersuisut ataatsimiititaliamit
iIsumagatigiittumit kaammattornegarput.

Pisassiissutinik gaffaasogassagaluarpat nungukkiartuutaanngitsumik atuinissamik periuseq
aammalu mianersortumik periusegarnissag malinnegartussaapput. Aamma pingaarutegarpoq
maluginiassallugu ataatsimiititaliap eqqumaffigimmagu nunanut allanut isumagatigiissutit
aamma tungitsinniit isiginiarnegartussaammata.

Uumasorsiuut  inassuteqaataat  Kitaanut tunngasoq 2028 ilanngullugu atuuppoq.
Naalakkersuisut Tunu pillugu nalunaarusiat utaqqgivai. Piniartut ilisimasaat pillugit
nalunaarusiat Avanersuarmiit 2006-ernissaavoq Tunumiit 2011-rnisaalluni. Kujataa pillugu,
piniartunik savaatilinnillu 2023-2024-mi apersuilluni suliagareernerup kingorna nalunaarusiag
2025-mi saggqummersinnegassaaq. Pisassiissutissat gaffanneqgarnissaannut Naalakkersuisut
pitsaanerusumik tunngavissagartariagarput, neriuutiginegarporlu paasissutissat
pisariagartinneqgartut ukiuni tulliuttuni pissarsiarinegarumaartut.

Ataatsimiititaliap ~ isumaliutissiissummini  naatsumik  inuusaaseq  tunngavigalugu
pisassiissuteqartarneq (kulturkvoter) taavaa. Tassunga tunngatillugu Naalakkersuisut
sinnerlugit erseqqissaatigissavara inuusaaseq tunngavigalugu pisassiisarneq
pisassiissutaareersut iluanniit ilaatinnegartarmat, kommuninut pisassiissutini, taamalu
namminneq aalajangersinnaallugu inuusaaseq aallaavigalugu pisassiissutit iluanniit
immikkoortitsisogassanersog.

Naalakkersuisut Inatsisartut aalajangernerat tusaatissatut tigussavaat, malitsigisaanillu
nalunaarutip atuuttup nutarternegarnissaa suliarilersaarlugu.

